
SARGAH PRATAMA 

ARAN LAN WAWIDANGAN DESA 

Pawos 1 

 

(1) Desa adat puniki mawasta desa adat Abiansemal; 

(2) Jimbar kakuwub  wawidangan nyane mawates nyatur : 

ha. Sisi  wetan/kangin ring :   Tukad Ayung; 

na. Sisi kulon/kawuh ring :   Tukad Penet; 

ca. Sisi lor/utara ring  :   Desa Blahkiuh; 

ra.  Sisi Kidul/kelod ring : Desa Penarungan,lan Desa 

Gerih; 

 

(3) Desa puniki kawangun antuk karang ayahan desa, karang kedi 

utawi tanah keni tigasana, turmaning kapalih dados 13 

babanjaran, soang-soang sinanggeh banjar adat, luire: 

ha.  Banjar Adat Aseman  :   59   krama ayahan; 

na.  Banjar Adat Gunung :   71   krama ayahan; 

ca. Banjar Adat Keraman :   82   krama ayahan; 

ra.  Banjar Adat Juwet :   71   krama ayahan; 

ka. Banjar Adat Pande : 102   krama ayahan; 

da.  Banjar Adat Kedampal : 202   krama ayahan; 

ta.  Banjar Adat Sempidi :   32   krama ayahan; 

sa.  Banjar Adat Batanbuah :   94   krama ayahan; 

wa.  Banjar Adat Banjaran :   85   krama ayahan; 

la.  Banjar Adat Belawan :   46   krama ayahan; 

ma. Banjar Adat Tegal  :   25   krama ayahan; 

ga.  Banjar Adat Bantas :   29   krama ayahan; 

ba. Banjar Adat Umopoh :   36   krama ayahan; 

Pupulanya    :   934 krama ayahan; 

 

 

 SARGAH KALIH 

PAMIKUKUH LAN PATITIS 

Pawos 2 

Desa adat Abiansemal puniki ngamanggehang pamikukuh makadi 

ring sor: 

(1) Pancasila; 

(2) Undang-Undang Dasar 1945; 

(3) Tri Hita Karana, manut Sadacara Agama Hindu; 

(4) Hak Azasi Manusia utawi HAM; 

(5) Uger-uger saking Guru Wisesa indik Desa Adat;  

 

Pawos 3 

Luwir Patitis Desa Adat Abiansemal : 

(1) Mikukuhin miwah ngajegang  Agama Hindu; 

(2) Ngutamayang/nginggilang tata prawertine magama; 

(3) Ngajegang kasukertan desa saha pawongania sekala lan 

niskala; 

(4) Ngajegang kasukertan druwen desa; 

SARGAH  TIGA 

SUKERTHA TATA PARHYANGAN 

Palet  1 

Indik Dewa Yajnya 

Pawos 4 

(1) Pura  panyiwian desa adat Abiansemal, manut papalihan luire : 

ha. Pura Kahyangan Tiga : Pura  Puseh, Pura Desa, Pura 

Dalem; 

na. Pura Prajapati Ageng; 

ca. Pura Dalem Desa; 

ra. Pura Prajapati Juwet; 

ka. Pura Prajapati Kembengan; 

da. Pura Prajapati Pikah; 

ta. Pura Prajapati Bantas Umapoh; 

sa. Setra Bajangan; 

(2) Rahina piodalan soang-soang Kahyangan desa inucap katuran 

piodalan satunggil 6 (enem) sasih apisan: 

ha. Pura Puseh miwah Pura Desa, rahina Buda Keliwon 

Pahang; 

na. Pura Dalem Kahyangan Ageng miwah Pura Prajapati, 

rahina Buda Umanis Julungwangi; 

ca. Pura Dalem Desa, rahina Saniscara Keliwon Kuningan; 

ra. Pura Prajapati Juwet, rahina Buda Umanis Medangsia; 

ka. Pura Prajapati Kembengan rahina Buda Umanis Prang- 

bakat; 

da. Pura Prajapati Pikah, rahina Buda Umanis Julungwangi; 

ta. Pura Prajapati Bantas-Umopoh, rahina Buda umanis 

Julungwangi; 

sa. Setra Bajangan rahina Buda Umanis Julungwangi; 

(3) Pangaci ring Kahyangan Desa inucap ageng alit manut kecap 

sastragama, kalaksanayang nista madya utama, anut dresta 

saha kawentenan, lan pararem. 

(4) Pangempon soang-soang inucap manut dresta kadi ring sor : 

ha.  Indik pengempon piodalan : 

1) Pura Puseh miwah Pura Desa kaamongin antuk 

Krama Desa Dangin Yeh Cani, luire: Banjar 

Keraman, Banjar Gunung, Banjar Juwet, Banjar 

Pande, miwah Banjar Kedampal. Saha pagilir 

manut pararem; 

2) Pura Dalem Kahyangan Ageng miwah Pura 

Prajapati Ageng  sepisanan ring Pura Prajapati 

Bantas, kaamongin olih Krama Desa Dauh Yeh 

Cani luire : Banjar Sempidi, Banjar Banjaran, 

Bnajar Belawan, Banjar Umopoh, miwah Banjar 

Bantas, saha pagilir manut pararem; 

3) Pura Dalem Desa kaamongin antuk Banjar 

Aseman; 

4) Pura Prajapati Alit ring Juwet kaamongin antuk 

Banjar Juwet; 

5) Pura Prajapati Alit ring Kembengan, kaamongin 

antuk Banjar Pande miwah Desa Adat Blahkiuh; 

6) Pura Prajapati Alit ring Pikah, kaamongin antuk 

Banjar Kedampal miwah Desa Adat Blahkiuh; 

7) Pura Prajapti Bantas, Tegal lan Umopoh kamar 

giang antuk Desa Adat Abiansemal; 

na. Indik Pangempon Mecikang: 

1) Pura Puseh, Pura Desa, Pura Dalem Kahyangan 

Ageng, kaamongin antuk Krama Desa sami; 

2) Pura Prajapati Ageng kaamongin antuk krama desa 

sami, sakewanten Banjar Juwet, Banjar Pande, 

miwah Banjar Kedampal, keni reramon luput 

gagarapan; 

3) Pura Dalem Desa kaamongin antuk Banjar 

Aseman; 

4) Pura Prajapti ring Juwet, kaamongin antuk Banjar 

Juwet; 

5) Pura Prajapati ring Kembengan, kaamongin antuk 

Banjar Pande miwah Desa Adat Blahkiuh; 

6) Pura Prajapati ring Pikah, kaamongin antuk Banjar 

Kedampal miwah Desa Adat Blahkiuh; 

7) Pura Prajapati Bantas Umopoh, kaamongin antuk 

Banjar Bantas, Banjar Umopoh, lan Banjar Tegal; 

 

Pawos 5 

 

(1) Ring soang-soang pura kahyangan desa wenang kaadegang 

pamangku; 

(2) Ngadegang pamangku inucap nganutin dudonan pamargi 

sakadi : 

ha. Ngarereh saking katurunan utawi waris; 

na. Nyanjan utawi masemurang, soang-soang mapiteges 

mapinunas ring ajeng panataran utawi ring pura desa 

manawi ring balian sonteng, lan sapanunggilan ipun; 

ca. Kacatri, kapilih, kasudi antuk krama desa; 

ra. Pascat ring sastra agama, sampun mayusa sekirang-

kirang nyane 21 (selikur) warsa tur sampun mawiwaha; 

(3) Sane tan wenang kaadegang pamangku luire : 

ha. Cedangga utawi cacad saking wawu embas; 

na. Kageringan tatularan, sakit ila, buduh, beseh miwah sapa 

nunggilan ipun; 

ca. Panten; 

ra. Ulah cacad luire rabi wong arabi, nyolong lan sapanung- 

gilan ipun; 

 

(4) Prabea kapamangkuan: 

ha. Adiksa Widhi (mawinten), kategen olih sang ngadegang, 

makadi krama desa utawi pangempon pura suang-suang; 

na. Riwekasan yan seda, prabea upakara patiwa-tiwanya 

patut kasungkemin antuk sang sane ngadegang, makadi 

pangempon pura soang-soang manut pararem; 

(5) Yening pamangku kahyangan tiga seda, patut kaupakara antuk 

Desa Adat sanistane pranawa, utawi upakaran nyane kamargi- 

ang antuk kulawargan nyane; 

 

Pawos 6 

 

(1) Prade wenten kulawarga sira Pamangku kalayu sekar ring 

pakubonnyane wenang sira mangku nyepuh sajeroning 3 

(tigang) rahinan sasampunne pakutangan; 

(2) Yaning sira  pamangku nilar sesana, agung alit kaiwangan 

nyane, wenang maprayascita raga, utawi kawusang antuk 

krama desa manut pararem; 

 

Pawos 7 

(1) Swadarmaning pamangku luire :  

ha.  Ngenterang upacara ring kahyangan, utawi ring soang-

soang pakubon krama desa. makadi dewa yajnya miwah 

bhuta yajnya; 

na. Tan wenang salab-sulub, prade mamurug pamangku 

inucap patut nyepuhin raga; 

ca. Pamangku tan keneng cuntaka, prade kanjekan ngayah 

ring pura wenten kulawargannya ring pakubon kalayu 

sekar, salami sira pamangku tan maceluban budal ka 

pakubon nyane; 

ra. Yaning silih sinunggil pamangku kacuntakan ritatkala 

ngaturang aci ring amonganya, kengin nyelang pamangku 

utawi nuwur sulinggih; 

(2) Pasikian Pamangku sawewidangan Desa Abiansemal, wenang 

kaajegang anut patitis ngamanggehang swadarmaning Pa 

mangku tur ngwerediang kaweruhan tata sukertaning pangaci 

ring Kahyangan manut sastragama; 

 

Pawos 8 

 

Indik petias utawi paolih-olihan pamangku sakadi : 

(1) Busana putih kuning arangsukan sanistane awarsa apisan; 

(2) Pahan sarin canang, aparo pamangku, aparo prajuru desa lan 

juru sapuh; 

(3) Luput ayahan saluiring ayahan; 

(4) Luput raramon; 

(5) Ngarapin laba prarainan pamuponnya maangge ngaci prarainan 

alit. 

 

Pawos 9 

 

(1) Pamangku kagentosin riantukan : 

ha. Seda utawi lina; 

na. Sangkaning pinunas ngraga manawi kageringan lan sapa- 

nunggilan ipun; 

ca. Sampun puputing panemaya utawi sengker; 

ra. Kanorayang antuk krama desa, manawi malaksana sane 

tan patut (asta duta); 

(2) Yaning pamangku kawusang antuk krama desa sangkaning 

malaksana asta dusta utawi duracara, sira pamangku keni 

pamidanda ngawaliang pangargan panebas banten pawintenan. 

Iki pawilangan Asta Dusta: 

ha.  Mamobab utawi mogbog; 

na. Mamekel utawi ngadu daya nora patut; 

ca. Mamirat utawi nyilih tan ngulihang, tan satia ring janji; 

ra. Mamaling utawi ngamet druwen anak len tan pasadu; 

ka. Ngarampok ; 

da. Nyetik miwah ngaracun; 

ta. Manesti,maneluh,nranjana; 

sa. Mamitra ngalang; 

 

Pawos 10 

 

Kasukertan kahyangan ring desa : 

(1) Sane tan kalugrayang ngranjing kapura luire : 

ha.  Sang katiben cuntaka, makadi sebel raga : 

1) Sebel kandel, ngraja sewala,salami dereng maber- 

sih; 

2) Sebel sangkaning madruwe putra, sajeroning 42 

(petangdasa kalih) rahina; 

3) Sebel pangantenan, sadurung mabiakala; 

4) Sebel sangkaning kalayu sekaran; 

 

na.  Sang patita utawi panak babinjat; 

ca. Makta sahaning sane kasinanggeh ngaletehin; 

ra. Wawalungan suku pat, sajawaning rikala mapepada; 

ka. Mabusana sane tan manut kadi tata caraning ngaranjing 

kapura; 

da. Anak alit sadurung mayusa tigang sasih; 

ta. Sadurung polih wak-wakan (pituduh) prajuru desa adat; 

(2) Parilaksana sane tan kawenangang ring pura : 

ha. Makarya biyota sakadi marebat, mabawos banggras, 

miyegan, mamisuh miwah sakancan nyane sajabaning 

rare alit; 

na. Malaksana letuh sakadi masanggama, sirep sareng 

lanang istri sajabaning rare, mabacin sajabaning rare alit, 

mecikang wastra, magambahan, mecikang pusungan, 

miwah sakancan nyane manut dresta; 

ca. Ngawentenang sasolahan utawi mayasin pragina, 

sajabaning sesolahan pamitegep aci, sane sinanggeh 

mabuat anut kecap sastra agama; 

ra. Munggah tedun ring palinggih tan sangkaning pituduh 

prajuru utawi pamangku pura ; 

ka. Malukat utawi matatamban; 

da. Majajuden miwah sakancan nyane; 

ta. Masumpah utawi macoran sajaba pituduh prajuru desa; 

sa. Prade wenten anak karauhan ring pura, wenang pintonin, 

carania; lambet antuk carang kelor,carang dapdap, utawi 

suled antuk dupa 66 (enem dasa enem)  katih, yaning tan 

kasangsaran tan maciri puwun tan matampak balan, jati 

Dewa Bhatara sane tedun, wenang gugonin. Nanging 

yaning macihna: kasangsaran, puwun, dudu Dewa 

Bhatara sane tedun, pastika wang ika ngawi-awi, utawi 

karangsukan dening bhuta kala, ngaletuhin kasucian 

kahyangan ngarania, tan sipi cacadnia, wenang keneng 

danda manut pararem; 

(3) Krama tamiu lan tamiu sane mamanah jagi ngawangun genah 

suci utawi mligbagang agama ring wawidangan desa adat 

Abiansemal mangdane polih lingga tangan sareng sami krama 

desa adat Abiansemal, sadurung polih lingga tangan sami 

krama desa adat Abiansemal nenten kadadosan ngawangun 

genah suci utawi genah mawosang indik agama; 

(4) Sang mamurug kecape ring ajeng keni pamidanda manut 

pararem tur mrayascita sapatut nyane manut kecap sastra 

agama; 

 

Pawos 11 

(1) Luir babacakan kadurmanggalan kadi ring sor : 

ha. Kahyangan karubuhin dening taru ageng; 

na. Kahyangan kasander kilap; 

ca. Kahyangan kasiratin rah manusa, bilih-bilih kahanan 

wangke manusa; 

ra. Kahyangan keranjingan dening  wong edan, dusta, lulut, 

miwah saluiring bhaya sinanggeh ngaletehin tur sane tan 

kawenangan; 

(2) Yaning wenten jadma karauhan ring pura, wenang jadma 

inucap kapintonin, prade tan yukti, jadma inucap keni 

pamidanda manut pararem; 

(3) Yaning silih sinunggil krama desa utawi pamangku pangemong, 

uning ring kahyangan desa pastika kahanan kadurmanggalan, 

patut di gelis nyadokang ring prajuru desa mangda digelis 

kaprayascita sapatut nyane; 

(4) Busana ngranjing kapura anut dudonan : 

ha. Ritatkala mayah-ayah wenang sanistane mawastra tur 

nyalempot utawi masenteng; 

na. Ritatkala nyanggra upacara utawi mabhakti, lanange 

mawastra lan makampuh tur madestar, istrine mabusana 

jangkep lan wastrane tan kadadosang ngangge kamben 

lan wastra saduwurin jejengku. 

 

Pawos 12 

(1) Ritatkala prarainan alit utawi prarainan jagat anut kecap sastra 

agama, wenang sira pamangku pura ngaturang pujawali manut 

dresta; 

(2) Rikanjekan Buda Keliwon Dungulan, wenang soang-soang 

krama desa ngaturang pujawali ring pakubonnya saha 

mamenjor madaging sanggah, tur mepek saupakarannya 

manut kecap agama; 

(3) Pamargin upakara galungan sajabaning wenten paetangan 

sewos saking sang rumawos luire : 

ha. Wuku dunggulan katibanin sasih kapitu, miwah buda 

dunggulan katibanin tilem inucap Kala Rawu 

upakarannya manut sastra agama manut paetangan 

icaka warsa; 

na. Wuku dunggulan katibanin sasih kasanga, rah 9 (sia) 

tenggek 9 (sia), inucap nara mangsa. Upakarannya manut 

kecap sastra agama; 

ca. Yaning buda dunggulan katibanin purnama, wenang  

krama desa mamenjor makerik, saha masanggah tur 

makober putih, upakaranya mepek; 

(4) Upakara sane kamanggehang, panugran saking sang sulinggih 

anut kecap sastra agama; 

 

Palet 2  

Indik Resi Yadnya 

Pawos 13 

 

(1) Sang pacang madeg sulinggih utawi madwijati miwah 

mapawintenan pinandita sakadi : sonteng, mangku, dalang 

miwah saluiring sane wenang ngenterang yadnya, patut 

masadok rihin ring prajuru desa, kalih Parisada Hindu Dharma 

jagat Badung; 

(2) Prajuru desa patut nitenin tur wenang ngalangin prade wenten 

kacihna lempas ring kakecap miwah drestane, tur sareng 

nyaksinin upacaran nyane, saha nyiarang ring paruman desa; 



AWIG-AWIG DESA ADAT ABIANSEMAL  12 
 

(3) Sapasira ugi madwijati digelis ngentosin parab sang diniksa, 

antuk bhiseka kawikon panugraan sang nabe, salantur ipun 

prajuru ngilikitayang; 

(4) Krama Desa patut sareng ngremponin, sakasidan ngaturang 

dana punia ring kalaning padiksan, miwah ritatkalaning lebar 

kawekas manut pararem; 

 

Pawos 14 

(1) Sang sulinggih patut ngrihinang muputang sailen upakara ring 

Khayangan Desa miwah sailen upakara sang kaamong antuk 

Desa, sesampune wawu dados muputang ka dura Desa. 

(2) Krama Desa saha katuntun antuk prajuru, sareng nureksa 

sakaluiring yadnya, mangda sami polih pamuput Ida Sang 

Sulinggih, anut dudonan kawenanganya soang-soang; 

 

 

Palet  3 

Indik Pitra Yadnya 

Pawos 15 

Pamargin Pitra Yadnya madudonan makadi ring sor : 

(1) Pangupakaran sang kalayu sekar : 

ha. Mendem utawi ngeseng, makacihna makinsan ring ibu 

prathiwi utawi ring sanghyang agni salami nuptupang 

prabea; 

na. Atiwa-tiwa (pangabenan) utawi palebon; 

(2) Upacara, upakara pitra yajnya riwusan kaabenang mawasta 

munggah daun bingin, wawu kalaksanayang  ngalinggihang 

dewa hyang bathara- bathari; 

 

Pawos 16 

(1) Swadharma lan tategenan yaning wenten silih tunggil krama 

desa kalayu sekar : 

ha. Sang kaduhkitan patut : 

1) Nyadokang ring Bandesa Adat, tur nunas tatimba 

ngan ring kawentenane; 

2) Nunas pamutus bawos ring bhagawanta, ring 

kawentenane sane kasuksara antuk bandesa adat; 

3) Nyadokang ring kelian adat banjarnya kadi pamu- 

tusing pamargi; 

na. Swadarmaning desa utawi banjar : 

1) Kelian banjar maritatas kawentenan sang kaduh- 

kitan manut pinunasnya; 

2) Kelian banjar midabdab panyanggran krama banjar 

selantur nyane manut patitis nginggilang tataning 

agama Hindu luire : 

ha) Ngamedalang patus manut pararem; 

na) Krama banjar lanang istri nyanggra karyan 

sang kaduhkitan ngantos puput; 

ca) Busana krama banjar tatkala ngarombo 

karyan sang kaduhkitan manut dudonan 

babuat karyan nyane; 

ra) Krama Banjar patut madana punia ring sang 

kaduhkitan agung alit sakasidan anut para- 

rem; 

 

(2) Yaning wenten sinalih tunggil krama desa kalayu sekar sawan 

nyane tan wenang kalelet langkungan ring 3 rahina, sajaba 

wenten paetangan sawos sakadi,  mawit jadma keni sakit ila, 

jadma gering tatularan miwah sinanggeh panten manut para- 

rem; 

(3) Sang kaduhkitan polih pagebagan saking krama banjar anut 

pararem; 

(4) Parindikan utawi parilaksana sane tan kawenangang: 

ha. Ngarap nguyak layon, mungsang mangsing wadah, pamar 

gine antar jantos rauh ring genah patunon; 

na. Makutang rikanjekan piodalan utawi prarainan ring 

Kahyangan Tiga utawi sane sinanggeh prarainan jagat 

luire, pasah, prawani, purnama, tilem, semut sadulur, 

kala gotongan miwah sane sewosan manut dresta; 

ca. Makirim wangke, candung watang, mendem utawi 

ngeseng 3 (tiga) sawa sajeroning setra tunggal, paetang 

ane pada mamargi saking desa pakraman, miwah 

tatacaraning ngangge setra; 

 

ra. Ngutang sawa nglangkar watang sakadi  sawa sane ring 

luwanan mamargi ngrihinin ring sawa sane ring tebenan, 

prade padewasan tunggal; 

ka. Makajang wangke sakadi, makutang kalih sawa utawi 

langkungan sajeroning kulkul miwah padewasane 

tunggal, Prajuru ngetangang krama banjar, panyanggrane 

tur pamargin sawane kasetra manut dudonan; 

da. Nemoning wenten mecikang genah Ida Bhatara utawi 

nedunin Ida Bhatara lantur magenah ring sanggar agung; 

 

(5) Sane tan dados inepang ring desa pakraman tur kawenangan 

nya : 

ha. Mawit saking jadma gering tetularan sane sinanggeh 

mayanin; 

na. Mawit sangkaning gering ila; 

ca. Mawit anak alit sane during kepus udel, wenang pendem 

kesetra pabajangan, tan wenang tunjel; 

ra. Mawit anak alit mayusa soran saking maketus, luwuran 

ring kepus udel wenang tunjel, nanging prade yusane 

luwuran ring 2 sasih kengin abenang nglungah; 

ka. Mawit seda beling, sawane wenang mabasah jantos 

rarene embas wawu kengin urugin; 

(6) Yaning padem wit sangkaning salah pati, ulah pati kengin 

abenang, sawane bakta budal sesampune sawa punika 

kamanggalaning antuk upakara panebasan pangulapan, tur 

katureksa yan bilih mabuat antuk sang ngawe wenang; 

(7) Yaning wenten krama desa lampus beling, patut kabedah ke 

Dokter prebea katanggung antuk banjar/kulawargan nyane; 

(8) Yaning wenten krama banjar utawi desa sane tan kawenang 

kadi inucaping ring arep, keni pamidanda, miwah mamarisuda 

banjar utawi desa manut pararem; 

 

Pawos 17 

 

(1) Setra ring wawidangan desa adat Abiansemal luire :  

ha. Setra pabajangan ring setra Cani; 

na. Setra pabajangan ring banjar Gunung; 

ca. Setra pabajangan ring banjar Juwet; 

ra. Setra Kembengan; 

ka. Setra Juwet; 

da. Setra Pikah; 

ta. Setra Bantas; 

sa. Setra Ageng; 

wa. Setra bajangan; 

(2) Sane kalugrayang ngangge setra sakadi :  

ha. Krama Desa Abiansemal, sasampune polih atur upeksa 

ring bandesa adat, anut dudonan genah mendem miwah 

nunjel sakadi dresta sane sampun mamargi; 

na. Jadma sane magama Hindu, yadiastun boya krama desa, 

nawur pananjung batu, pinaka panyapsap mala kaleteh- 

an, mawrat manut pararem; 

(3) Sane tan kalugrayang ngangge setra :  

ha. Jadma sane tan magama Hindu; 

na. Sane durung polih atur upeksa ring bandesa adat; 

(4) Laksana sane tan kawenangang ring setra :  

ha. Nginepang bangbang; 

na. Numbeg jagi tatujon mabian; 

ca. Makarya kuburan gumanti permanen sajabaning sane 

sampun wenten; 

ra. Makta tanah setra ke desa pakraman tatkala ngwangun; 

ka. Makta lalakaran mawit saking wadan sawa miwah sakan- 

canya ka desa pekraman; 

da. Masayuban ring Pura tatkalaning ngenterang pakutang- 

an; 

ta. Makarya undung-undung utawi rumah kubur permanen; 

sa. Mendem utawi mobor sawa nyandung miwah makirim; 

wa. Mendem utawi morbor 3 (tiga) sawa sajeroning setra 

tunggal; 

 

(5) Sane wenang kelaksanayang ring setra :  

ha. Prade wenten ngagah tulang ring setra wenang upakara 

nya mepek manut sastra agama; 

na. Sawus pakutangan sajeroning sengker 3 (tiga) rahina, 

kulawarga sang kalabubangan patut makedas ngicalang 

mis wit upakarannya; 

ca. Ngasahang awu utawi dugdugan tanah mawit saking pa- 

ngesengan; 

(6) Prade wenten silih sinunggil krama desa mamurug kadi 

kecaping arep keni pamidanda manut pararem, ngenenin agung 

alit kaiwangannya, bilih-bilih ngaletehin wenang mamarisudha 

manut kecap sastra agama;  

  

Pawos 18 

Indik Cuntaka 

(1) Sane sinanggeh cuntaka utawi kasebelan luire :  

ha. Sangkaning kalayu sekar ( seda ), mawasta sebel kandel; 

na. Sangkaning ngaraja sewala; 

ca. Sangkaning ngamedalang putra rauhing putranya miwah 

muaninnya; 

ra. Sangkaning karuron; 

ka. Sangkaning pawiwahan ( nganten ); 

da. Sangkaning beling durung masakapan; 

ta. Sangkaning salah timpal utawi gamia gamana; 

sa. Sangkaning mamitra ngalang; 

wa. Sangkaning babinjat meme rawuhing pianak nyane; 

la. Sangkaning panten; 

(2) Sengker cuntaka (kasebelan) manut pepalihannya sakadi :  

ha. Cuntaka mawit saking pangabenan miwah papendeman : 

1) Ring krama banjare ngarapin salami 3 (tiga) rahina, 

utawi sasampune maprayascita; 

2) Ring kulawarga umah sane ngarepin 12 (roras) 

rahina; 

na. Cuntaka mawit sangkaning tumandang mantri (panga 

benan rawuhing nyekah puput sarahina) arahina sasam 

pune maprayascita; 

 

ca. Paetangan ngawit pangambilan sebel manut papalihan : 

1) Krama banjar ngawit saking nyuarang kulkul kapa- 

deman manut pawos 48 ayat (3); 

2) Kulawargan nyane ngawit bah (seda), sajaba wen- 

ten paetangan sewos sekadi durung polih macelub- 

an ring pakubon sang kalayu sekar; 

3) Prade ngabene sangkaning ngwangun, ngawit 

tedun nyamuh; 

ra. Salami kahanan cuntaka krama inucap tan kalugrayang 

ngranjing ka Tri Hita Karana; 

ka. Yaning silih sinunggil krama desa mamurug kecaping 

arep keni pamidanda manut pararem, tur mamarisudha 

Tri Hita Karana punika manut kecap sastra agama; 

 

(3) Sane tan keneng cuntaka : 

ha. Ida Sang Sulinggih; 

na. Sira pamangku utawi jadma sane wenten sajeroning 

pangalang sasih, durung polih maceluban ring pakubon 

sang kalayu sekar, yadiastu sane kalayu sekar kula- 

wargan nyane; 

ca. Jadma utawi sahananing kapatita, sampun polih pamra- 

yascita manut kecap sastra agama; 

ra. Jadma sane nunas pamuput ring kahyangan tiga saha 

banten pejati, sane kapatut dening kecap sastra agama; 

ka. Krama banjar prade silih sinunggil warganya kalayu 

sekar, sadurung nyuarayang kulkul kapademan; 

da. Prajuru desa sane sampun nunas panugrahan ring 

kahyangan tiga saha pawintenan, manut sastra agama, 

prade prajuru banjar mangdene mapinunas ring pura 

banjar, bilih-bilih sida kengin kakahyangan tiga; 

 

Pawos 19 

(1) Pamargin atiwa-tiwa luire : 

ha. Swasta geni; 

na. Pranawa; 

ca. Sawa prateka; 

(2) Pangambilan pangabenan agung alit manut prabeyan nyane 

sakadi : 

ha. Pangabenan dedadakan; 

na. Pangabenan madia; 

ca. Pangabenan ageng; 

ra. Pangabenan nyumandang mantri; 

ka. Pangabenan ngwangun miwah ngerit; 

(3) Pamargin pangabenan manut sastra agama muang lokacara 

dresta, makadine pelutuk sane kapaica antuk sulinggih; 

 

Pawos 20 

 

(1) Sawa sane wenang kabenang : 

ha. Saluiring sawa sane tan sinanggeh panten; 

na. Rare sane sampun makupak (maketus), miwah yusan 

nyane ngunggahang; 

ra. Rare sane yusane soran saking makupak jantos yusa 3 

sasih, kengin abenang sabates nglungah, sawanya 

wenang tunjel; 

 

(2) Sawa sane tan wenang abenang : 

ha. Rare sane yusane 3 (tigang) sasih; 

na. Rare sane durung kepus udel, wenang pendem ring setra 

pabajangan; 

ca. Mawit saking panten manut pamutus sulinggih; 

(3) Yaning wenten silih sinunggil krama mamurug sane tan 

kawenangan kadi kecaping arep, krama inucap keni pamidanda 

manut pararem, yan bilih mabuat mamarisudha desa; 

 

Palet  4 

Indik Manusa Yadnya 

Pawos 21 

 

(1) Manusa yadnya mateges yajnyaning manusa, ngawit saking 

mapawarangan ngantos kamargiang upacara pawintenan; 

(2) Upacara inucap ring ajeng manut dudonan sakadi : 

ha. Magedong-gedongan ritatkalaning pangrempinian sang 

istri; 

na. Ritatkala rarene embas; 

ca. Ritatkla rarene kepus udel; 

ra. Ritatkala sang rare mayusa 12 (roras) rahina (ngalepas 

awu); 

ka. Ritatkala rarene mayusa 42 (petang dasa kalih) rahina 

(abulan pitung dina) tutug akambuhan; 

da. Ritatkala rarene mayusa 3 (tigang) sasih (masambutan); 

ta. Duk rarene mayusa 6 (enem) sasih (maotonan); 

sa. Duk rarene wawu numbuhang untu (ngempugin); 

wa. Duk rarene makupak utawi maketus (natab sesayut pang 

arti suara); 

la. Duk sang putri wawu sebel (ngraja sewala); 

ma. Mapandes utawi matatah; 

ga. Mapawarangan (madengen-dengen); 

ba. Mapawintenan (nunas panugran Sang Hyang Aji Saras- 

wati); 

nga. Manyegjegan ri tatkala sampun madrue kumpi ngarep; 

(3) Upakara-upacara inucap ring ajeng nista madia utama nganut- 

in kecap sastra agama miwah catur dresta maka buatan pra- 

sida rajeg sima carane ring desa pakraman; 

(4) Upakara-upacara inucap ring ajeng kapatut, paican sang 

sulinggih, nganutin kecap sastra agama miwah pelutuk; 

 

Palet   5 

Indik Bhuta Yajnya 

Pawos 22 

(1) Bhuta Yajnya inggih punika upakara-upacara pabiakala ring 

prathiwi lan kahyangan, sarwa prani lan upakara-upacara ring 

bhuta yajnya; 

(2) Upacara pabiakala ring sarwa prani luire : 

ha. Ring sarwa tumuwuh kamargiang ritatkala Tumpek Pang- 

atag (Saniscara Kliwon Wariga); 

na. Ring sarwa ingon-ingon ritatkala Tumpek  Andang (Sanis- 

cara Kliwon Uye); 

ca. Upacara pakala-kalan manusa manut wiguna kabawos 

pabiakala; 

 

(3) Pecaruan inucap ring ajeng nista, madya, utama manut wiguna 

kadi ring sor : 

ha. Ekasata; 

na. Pancasata; 

ca. Panca sanak; 

ra. Panca kelud; 

ka. Resi Gana; 

da. Balik sumpah; 

ta. Tawur Agung; 

(4) Seosan ring upakara inucap ring ajeng wenten malih luire : 

ha. Yadnya sesa katur satunggil wusan ngarateng; 

na. Masesapuh sadurung ngaturang pujawali ring pura; 

 

Pawos 23 

 

(1) Tawur kasangha kalaksanayang ngawarsa apisan, nuju 

tileming kasangha, kalaksanayang ring pempatan agung manut 

dresta cara sane sampun mamargi kapuputang antuk  Sang 

Sadaka manut kaputusan sulinggih miwah pararem, 

sajabaning wenten paetangan sewos; 

 

(2) Rikanjekan tawur kasangha kalaksanayang olih desa, ring 

lebuh soang-soang krama patut kagelarang carau manut sastra 

agama, maka pamuputnya ngangge tirta saking tawur kasanga 

desa, sane kapaica antuk  sang sadaka; 

(3) Tawur Agung sane kamargiang ring desa kalaksanayang agung 

alit sakasidan sanistane satunggil 30 warsa apisan, saha 

maduluran mupuk padagingan palinggih panyungsungan, 

makebat daun, ngenteg linggih, mapaselang, miwah 

mapendeman bagia pulekerti, nganuting loka cara dresta sane 

sampun mamargi, luiring upakara manut sastra agama muang 

pelutuk kapaica saking sang sulinggih sakadi : 

ha. Ngusaba Desa utawi ngusaba nini ring Pura Desa Bale 

Agung; 

na. Ngusaba Dalem kalaksanayang ring Pura Dalem 

Kahyangan Ageng; 

 

Pawos 24 

(1) Dudonan pamargin panyepian desa miwah tawur kasangha 

manut loka cara dresta sane sampun mamargi, sajaba wenten 

paetangan sewos saking sang rumawos luire : 

ha. Ring panglong ping tigawelas sami Ida Bhatara mapupul 

dumun ring jaba Pura Desa ngraris lunga sinarengan 

melasti, melis masucian ring segara, sabudale malinggih 

ring bale agung nyejer selami nyantos panemaya tawur 

kasangha kalaksanayang; 

na. Ring tileming kasangha kalaksanayang tawur kasangha 

kamargiang, sapupute Ida Betara maganjaran sajangkep 

nyane raris budal ka yoga soang-soang, sapupute sami 

krama desa ngawentenang pangrupukan ring margi-

margi tlajakan desa, taler ring pakubon krama soang-

soang; 

ca. Sapupute tawur kasanga kalaksanayang sajangkep nyane 

rahina benjang nyane krama desa sami nglaksanayang 

catur brata panyepian luire  : 

1) Amati geni; 

2) Amati karya; 

3) Amati lalungan; 

4) Amati lelanguan; 

ra. Ring rahina benjang nyane Ngembak Nyepi , kacihnayang 

antuk suaran kulkul desa miwah kulkul banjar; 

(2) Prajuru desa lan banjar mratyaksayang tur nilikin pamargin 

brata panyepian inucap; 

(3) Yaning prade wenten sinalih tunggil krama desa mamurug kadi 

kecaping ajeng, Jadma inucap katibakin pamidanda manut 

pararem, bilih-bilih yan sinanggeh duracara, wicarane katur 

ring sang rumawos; 

(4) Yaning prade rikanjekan rahina panyepian tepet kanjekan 

piodalan ring pura , mrajan miwah sanggah bilih wenten silih 

sinunggil krama kalayu sekar, sungkan , rare wawu embas 

mayusa kirang ring tigang sasih, wenang  nyadokang ring 

prajuru desa, utawi sane kawenangan manut pararem, I 

prajuru kasuksara ngamedalang ilikita (izin), pinaka cihna 

kawenangang ngangge suluh alit sane sunaranya tan kanten 

saking margi; 

(5) Rikanjekan  rahina ngembak nyepi kawentenang pasima 

krama; 

 

 

SARGAH EMPAT 

SUKERTHA TATA PAWONGAN 

Palet 1 

Indik Krama 

Pawos 25 

(1) Sane kabawos Krama Desa inggih punika kulawarga sane 

magama Hindu, saha ngamong karang ayahan desa, sane 

jumenek ring desa adat Abiansemal; 

(2) Sane ngenahin karang kedi utawi ngenahin tanah sawah sane 

sampun kaupakara ring wawidangan desa adat Abiansemal 

saha sampun jangkep Tri Hita Karana; 

(3) Sajaba punika sinanggeh tamiu, sane kabinayang linggih nyane 

inggih punika sane magama Hindu miwah siosan Hindu, sane 

dudonan ipun makadi ring sor: 

ha. Krama adat  inggih punika, krama sane nyarengin adat, 

magama Hindu, sampun merabian lan tedun mabanjar 

adat, mipil tur sareng nyungkemin kahyangan tiga desa 

adat Abiansemal; 

na. Krama tamiu inggih punika, krama saking dura desa adat 

Abiansemal, sane magama Hindu, nenten mipil sakewan- 

ten sareng nyungkemin kahyangan tiga lan nganutin 

dresta desa adat Abiansemal; 

ca Tamiu, inggih punika kulawarga sane nenten magama 

Hindu, jenek ring wewidangan desa adat Abiansemal lan 

wantah sareng nyungkemin ring pawongan lan 

palemahan desa adat Abiansemal kewanten; 

 

Pawos 26 

 

Krama Desa wenten 4 (patpat)soroh luire: 

(1) Krama ngarep inggih punika kulawarga sane magama Hindu, 

jangkep pawiwahanya, mipil ring banjar adat, ngalinggihin 

karang ayahan desa utawi karang tiosan, nyungkemin 

kahyangan tiga miwah sutindih ring desa adat Abiansemal; 

(2) Krama tan ngarep luwire : 

ha. Krama paron inggih punika krama saking dura desa sane 

sampun mesadok ring prajuru banjar lan desa, lan 

sampun madruwe tanah karang paumahan, tur sampun 

mipil dados krama adat; 

na. Krama penyade inggih punika krama sane mawiwit 

saking desa adat Abiansemal sane sampun matilar dados 

krama adat, mangkin dados krama adat siosan, nanging 

waris ipun kantun ring desa adat Abiansemal turmaning 

mawali malih dados krama desa adat Abiansemal; 

ca. Krama Pangele inggih punika krama desa adat 

Abiansemal, utawi krama saking dura desa sane wenten 

pakilitan ring krama ngarep lan jumenek ring krama 

ngarep; 

ra. Krama daa truna inggih punika krama sane mayusa 17 

warsa nyantos 30 warsa sane durung marabian; 

ka. Krama datu inggih punika krama sane mayusa lintangan 

ring  30 warsa tur nenten naenin ngamargiang kramaning 

alaki rabi nyantos lampus; 

(3) Krama Balu inggih punika krama sane katinggalin sangkaning 

sane istri utawi lanang sane padem utawi sangkaning nyapian; 

Krama Balu kepah dados 4 (petang) soroh: 

ha. Balu ngalintik inggih punika balu sane nenten madruwe 

pianak, arta warisan lan sameton; 

na. Balu makrambian inggih punika balu sane sampun 

madruwe pianak cucu durung marabian; 

ca. Balu ngempu inggih punika balu sane madruwe pianak 

kantun alit; 

ra. Balu ngatung inggih punika balu sane nenten madruwe 

pianak utawi Santana; 

 

Pawos 27 

 

Tata caraning ngaranjing dados krama desa  : 

(1) Kawit dados Krama Desa: 

ha. Sangkaning ngamong karang ayahan Desa; 

na. Sangkaning pinunas ngraga; 

ca. Sampun kajangkepin antuk ilikita saking desa lan banjar 

sane katinggalin sane nyihnayang tan kasangkut ring 

wicara (prade pindahan); 

ra. Sampun nawur pamogpog, saha mapejati sajangkep 

nyane ring pura Desa Bale Agung, manut pararem; 

(2) Tata caraning ngeranjing dados krama tamiu lan tamiu : 

ha. Masadok ring kelian banjar adat utawi dinas manut 

pikamkam kadinasan lan pararem; 

na. Nawur prabea manut pararem banjar utawi desa; 

 

Pawos 28 

Panamaya tedun makrama Desa: 

(1) Nyabran sasih kasangha saha majalaran tatengeran arep ring 

krama sane ngamong karang ayahan desa lan ritatkala 

panyejer Ida Bhetara ring Pura Bale Agung; 

(2) Rikala pasamuan desa kasiarang; 

 

Pawos 29 

 

Ayah-ayah pategenan krama desa, krama tamiu lan tamiu : 

(1) Krama ngarep keni ayah miwah urunan mepek (mamungkul); 

(2) Krama penyade, kasayut antuk krama ngarep ring ngamargiang 

swadarmaning krama desa; 

(3) Krama balu nganutin linggih krama, inggih punika : 

ha. Balu ngarep sane kabawos balu ngalintik keni ayah 

nyibakin, pakenan-kenan urunan mepek (mamungkul); 

na. Balu ngempu, tegesnya kantun maduwe panyade tur 

sampun pantes ngayah, keni ayah miwah urunan mepek 

(mamungkul); 

 

 

Pawos 30 

Krama Desa kadadosang : 

(1) Mapwangkid utawi tan tedun ngayah yaning : 

ha. Ritatkala mapawangunan mrajan; 

na. Ritatkala ngawentenang utawi ngalaksanayang panca 

yajnya; 

ca. Matepetin lan siosan, matepetin salami asasih; 

ra. Sungkan; 

(2) Nyade utawi nyuksukin yaning sane nyade yusane sampun 

anut ring tatujon, utawi uning nganutin karma; 

(3) Nutug ayah antuk artha brana anut pararem (numbas ayah); 

 

Pawos 31 

 

(1) Wusan dados krama desa Abiansemal sangkaning : 

ha. Sampun magingsir genah saking wawidangan desa adat; 

na. Pinunas ngraga; 

ca. Duaning kanorayang tan nganutin awig-awig, pasuara 

miwah pararem; 

(2) Sane wusan makrama desa adat patut : 

ha. Ngaturang karang ayahan desa ke desa adat; 

na. Tan polih pah-pahan sangkaning padruean desa adat 

sajabaning pah-pahan ring banjar anut pararem; 

 

Pawos 32 

 

(1) Swadharmaning krama adat luire : 

ha. Satinut ring sadaging awig-awig, pararem lan pasuara 

desa adat; 

na. Tan maren sareng mautsaha, mangda desane prasida 

nyujur patitis ring ajeng; 

ca. Sayaga sareng natakin panes tis kertiyasan desa adat; 

ra. Keni paturunan, peson-peson lan ayahan mamungkul; 

 

(2) Swadharmaning krama tamiu inggih punika : 

ha. Satinut ring tatiwak  desa adat ngeninin indik ngupadi 

kasukertan desa adat ring sekala lan niskala; 

na. Tan kengin nungkasin kertiyasan desa adat; 

ca. Patut masadok ring kelian banjar ritatkala narima tamiu 

nyantos lintangan ring 24 (pat likur) jam; 

ra. Ngaturang punia lan ayah ring parahyangan manut 

babuatan utawi pararem; 

 

(3) Swadharmaning Tamiu inggih punika : 

ha. Satinut ring tatiwak  desa adat ngeninin indik pawongan 

lan palemahan; 

na. Tan kengin nungkasin kertiyasan desa adat; 

ca. Patut masadok ring kelian banjar ritatkala narima tamiu 

nyantos lintangan ring 24 (pat likur) jam; 

ra. Keni punia manut babuatan lan pararem; 

 

Pawos 33 

 

Kepatutan krama lan tamiu : 

(1) Kapatutan krama adat sekadi ring sor : 

ha. Polih pasayuban saking desa; 

na. Polih kasukertan miwah kasucian dewek, parahyangan 

miwah karang nyane; 

ca. Polih kasukertan padruwen nyane soang-soang; 

ra. Ngamedalang usul ritatkala wenten paruman ring desa 

sane mabuat; 

ka. Dados prajuru ring banjar utawi ring desa; 

da. Polih pamutus saking prajuru ritatkala wenten wicara; 

ta. Polih laluputan manut pararem; 

 

(2) Kapatutan Krama Tamiu : 

ha. Patut madana punia ring desa/banjar adat manut 

pararem; 

na. Polih pasayuban marupa pitulung rikanjekan katiben 

pancabhaya; 

ca. Polih pamutus saking prajuru ritatkala wenten wicara; 

(3) Kapatutan Tamiu : 

ha. Patut madana punia ring desa/banjar adat manut pa 

rarem; 

na. Polih pasayuban marupa pitulung rikanjekan katiben 

pancabhaya; 

ca. Polih pamutus saking prajuru ritatkala wenten wicara; 

(4) Krama desa, krama tamiu lan tamiu tan kadadosang ngajak 

wong wadon tuna susila ngaranjing miwah ngarerep ring 

wawidangan desa adat, sapasira ugi sane piwal patut keni 

pamidanda manut pararem; 

(5) Krama desa,krama tamiu lan tamiu tan kadadosang makta, 

nganggen, madruwe sarana sane tan manut ring uger-uger 

guru wisesa, sapasira ugi sane piwal patut keni pamidanda 

manut pararem; 

(6) Krama desa, krama tamiu lan tamiu tan kapatutan makarya 

byuta, leteh, cemer ring wawidangan desa adat Abiansemal, 

sapasira ugi sane piwal patut keni pamindanda manut pararem 

 

Palet 2 

Indik Prajuru 

Pawos 34 

 

(1) Desa Adat Abiansemal kaenter antuk Bandesa Adat; 

(2) Banjar Adat kaenter antuk Kelian Banjar Adat; 

(3) Bandesa Adat miwah Kelian Banjar Adat patut : 

ha. Mawit saking krama desa adat Abiansemal; 

na. Mayusa sakirang-kirang nyane 35(sasur) tiban, utawi 

sampun mawiwaha; 

ca. Uning lan wikan ring aksara Bali miwah latin; 

ra. Kadegang malarapan antuk pamilihan olih krama desa, 

nganutin tataning pamilihan salami 5 (limang) warsa, 

sajawaning wenten parindikan sewos; 

ka. Kelian banjar adat kapilih antuk krama banjar manut 

pararem banjar; 

da. Ngrajegang Kelian Desa Adat/Bandesa Adat miwah Kelian 

Banjar Adat saha maduluran pejati katur ring Pura Desa 

Bale Agung; 

ta. Sajawaning wenten parindikan sewos, sang sampun 

puputing panumaya dados prajuru, kengin dados kapilih 

malih; 

sa. Prade Bandesa Adat mararyan, sadurung sengker ipun, 

swadarman nyane kamargiang olih pangliman utawi 

petajuh nyane rawuh puputing panumaya; 

(4) Sane tan kawenangang dados prajuru desa adat lan banjar adat 

luire  : 

ha. Jadma cedangga; 

na. Panten lan sane kalarang saking guru wisesa; 

(5) Sane kasinanggeh prajuru desa inggih punika : 

ha. Bandesa; 

na. Petajuh; 

ca. Penyarikan; 

ra. Patengen; 

ka. Kasinoman; 

da. Pecalang. 

 

Pawos 35 

(1) Bandesa  Adat kasanggra antuk : 

ha. Patajuh/Pangliman, pinaka wakil bandesa; 

na. Penyarikan, pinaka juru surat; 

ca. Patengen, pinaka pangamong druwen desa; 

ra. Kasinoman, pinaka juru arah; 

ka. Kelian Banjar Adat ring soang-soang banjar pinaka 

tangan suku Bendesa Adat  taler pinaka wakil krama 

banjar nyane; 

da. Upasabha Desa pinaka sane ngicenin pemargi-pemargi 

ring sejeroning ngemargian awig-awig sane mapatitis 

kasukertan desa lan nureksain pemargin bandesa adat; 

sa. Pecalang sane nreptiang pamargi ritatkala wenten karya 

adat, budaya lan agama Hindu; 

(2) Sajeroning ngenterang kasukertan ring niskala Bendesa Adat 

misinggihang Pamangku Kahyangan Tiga; 

 

Pawos 36 

(1) Swadarmaning Bandesa Adat luire    : 

ha. Ngenterang paruman-paruman desa adat; 

na. Ngenterang pamargin Awig-Awig , miwah pararem Desa; 

ca. Nuntun tur ngenterang krama rawuhing warga desane  

ngupadi anut patitis; 

ra. Nuntun saha nyaksinin tata cara miwah penyangaska- 

raning kauripane mabuat; 

ka. Mawosang kalih niwakang pamutus marep ring wicara 

ring warga desane; 

da. Ngraksa miwah nudonang tata titine migunayang arta 

brana druwen desa; 

ta. Nuntun saha ngenterang warga desa, nginggilang 

kasuksman agama Hindu, kasucian kahyangan, kasucian 

palemahan, kasucian Pawongan, miwah tata titine 

migunayang setra; 

sa. Maka dutaning desa matemuang bawos ring sapasira ugi 

sane wenten pakilitan nyane ring tatujon patitis kasu- 

kerthaning desa; 

(2) Prade Prajuru Desa iwang panglaksana keni pamidanda nikel 

ring kaiwangan soang-soang krama saha kangkat kararya- 

nang manut pararem; 

 

Pawos 37 

Petias utawi paolih-olihan prajuru luire   : 

(1) Luput rarampen; 

(2) Luput papeson (urunan), yan mangge ring tanem tuwuh anut 

pararem; 

(3) Polih cenengan; 

(4) Petias miwah siwosan manut pararem; 

 

Pawos 38 

(1) Swadarman Upasabha Desa, luire: 

ha. Nyarengin satunggil wenten samuh ring desa adat; 

na. Ngicenin pamargi-pamargi majeng Bandesa adat ring 

sajeroning ngamargiang awig-awig utawi pararem desa 

adat; 

ca. Nyarengin bandesa adat  nitenin krama desa  mangdane 

sayan nincap ring sejeroning ngamargiang  dharmaning 

agama lan dharmaning negara; 

ka. Nureksain pamargi bandesa adat risajeroning ngenter 

krama desa; 

da. Ngawentenang pacentokan bandesa adat satunggil 5 

(lima) warsa; 

(2) Sabha Desa inggih punika paruman desa sane taler kabawos 

paruman agung desa adat sane kamiletin olih krama agung 

desa adat miwah prajuru sami sane matatujon pacang nepasin 

sahananing wicara sane mawiwit saking awig-awig lan sane 

mapakilitan ring tata adat, agama lan budaya miwah 

sahananing pidabdab pawangunan ring desa adat sane 

muatang pamutus ring sajeroning paruman agung; 

(3) Manut makadi dresta sane manggeh ring desa adat, sahananing 

pamutus-pamutus sane kamedalang tur kamanggehang ring 

desa adat dumogi panglaksanan adat-istiadat prasida mamargi 

ajeg patut kaputusang ring sajeroning paruman desa sane 

mawasta sabha desa; 

(4) Swadarman Pangliman/Petajuh inggih punika ngawantu 

bandesa ring widang parhyangan, pawongan lan palemahan; 

(5) Swadarman Penyarikan inggih punika ngawantu bandesa 

ngaryanin saluwir sewalapatra, nyatet inventaris desa tur nyu- 

ratang saluiring pamutus pangrawos desa ring pesamuhan; 

(6) Swadarman Patengen inggih punika ngawantu bandesa 

ngaryanin utawi ngarincik sakaluir pangranjing miwah pamedal 

jinah desa adat lan ngupapira padruwen desa adat; 

(7) Swadarman Kasinoman Desa inggih punika ngawantu bandesa 

nyobyahang sewalapatra utawi pamutus pangrawos desa ring 

prajuru lan krama desa; 

(8) Swadarman Pecalang desa inggih punika ngawantu bandesa 

nreptiang pamargin upakara yadnya, dharmaning agama lan 

dharmaning negara; 

 

Pawos 39 

 

Prajuru kagentosin riantukan : 

(1) Seda; 

(2) Saking pinunas ngraga, sangkaning pakayun rahayu; 

(3) Swadharman nyane sampun puputing sengker; 

(4) Kanorayang antuk krama, duaning iwang pamargi utawi nilar 

swadarma; 

 

Palet  3 

Indik Kulkul 

Pawos 40 

 

(1) Kulkul ring wewidangan desa adat Abiansemal wenten tigang 

soroh : 

ha.  Kulkul Desa; 

na. Kulkul Banjar; 

ca. Kulkul tempekan utawi sekaa; 

(2) Tabuh tatepakan kulkul desa : 

ha. Atulud banban ngombak, nyihnayang jagi wenten 

paruman desa; 

na. Atulud banban ngombak kadulurin nungting terus, 

nyihnayang upacarane kanjekan mamargi ring kahyang- 

an; 

ca. Atulud bulus, tengeran kapanca bhaya; 

 

(3) Tabuh tatepakan kulkul banjar : 

ha. Limang klentungan banban (tung…tung…tung….tung…. 

tung….) tengeran wenten rare embas; 

na. Kalih klentungan pang pitu banban ( tung-tung….tung-

tung….tung-tung….tung-tung……tung-tung….tung-tung 

…. tung-tung….. ) tengeran wenten seda sinalih tunggil 

karma; 

ca. Atulud ngombak nyihnayang tedun makarya utawi 

sangkep; 

ra. Atulud ngombak kulkul lanang kasambungan atulud 

ngombak kulkul wadon tengeran sang nedunin makarya 

kramane lanang istri; 

ka. Atulud bulus kadulurin nungting, tengeran wong istri 

nganten sangkaning lila; 

da. Atulud bulus kadulurin ngalad nglambat terus tengeran 

ageni bhaya (katunuan); 

ta. Atulud bulus, tengeran artha bhaya (kamalingan) utawi 

kaicalan anak istri (kaplagandang); 

sa. Kalih tulud bulus tengeran sinalih tunggil krama anyud, 

teteh embidan, teteh kayu, ulung kasemer miwah siosan 

sane ngawinang baya pati utawi wenten ngamuk; 

wa. Tigang tulud bulus, tengeran kabhaya pati; 

la. Tigang klentungan mawanti-wanti, tatenger krama siaga; 

ma. Aklentungan palas raris kalih klentungan mawanti-wanti, 

tatenger urung makarya; 

Pawos 41 

(1) Kulkul desa utawi banjar tan wenang katepak yaning tan 

sangkaning pituduh prajuru, sajawaning tengeran kapanca 

bhaya; 

(2) Sang nepak kulkul sangkaning tan pituduh, patut digelis atur 

supeksa maka bobotan panepake, yening tan asapunika sang 

mamurug patut kadanda manut pararem; 

(3) Kulkul sekaa, kulkul tempekan samalih kulkul pondokan tan 

kalugra nyawerin utawi matehin, sukat utawi tengeran kulkul 

desa miwah banjar, prade mamurug kadanda manut pararem; 

 

Palet  4 

Indik Paruman 

Pawos  42 

 

(1) Paruman utawi pasangkepan ring desa adat Abiansemal luire : 

ha. Paruman desa kamargiang nyabran 6 sasih apisan, 

paruman padgata kala (napkala) majalaran arah-arah 

manut wigunanya; 

na. Paruman banjar kawentenang nyabran ngasasih pra- 

rainan, nuju rahina nganutin pararem banjar soang-

soang padgata kala anut wigunanya, saha kadulurin 

antuk arah-arah; 

ca. Paruman prajuru nuju padgata kala nganutin tatujon 

saha arahan rerepi; 

(2) Paruman desa utawi banjar manut dudonan sekadi ring sor : 

ha. Prasida lumaksana risampun katedunin antuk sang 

patut ngamiletin, kamanggala antuk tengeran kulkul, 

saha busana nyalempot sanistane, tur tan kalugra makta 

gagawan saka luire, malinggih nganutin genah, saha 

kadulurin cane, ngarcana ring Bhagawan Panyarikan 

raris kalanturang antuk masirat tirta; 

na. Kakawitin antuk pangacak krama saha kalanturang  

ngacak dadosan sane ageng alit ipun manut pararem; 

ca. Yaning krama sane ngrawuhin sampun lebihan ring 

atenga, paruman dados kalaksanayang; 

ra. Tan wenang ngawetuang suara ghora utawi bhyuta, yan 

wenten silih tunggil krama malaksana kadi ring arep, 

katibakin pamidanda beya pacamil mawerat agung alit 

manut pararem, pinaka dandaning nguman-uman ring 

sajeroning paruman; 

ka. Yaning jantos mamisuh katibakin sewos ring danda, 

patut marisudha jagat; 

da. Pamutus bawos kautsahayang ingkup briuk sapanggul, 

punika sane dados kanggehang kangge pararem; 

 

(3) Prade daging paruman tan kaingkupin : 

ha. Bandesa Adat kasarengin antuk prajuru ngilikang 

babawos, saha putusanya prasida kasungkemin; 

na. Yan tan prasida, pasuara krama sane makehan dados 

pamutus, prajuru wenang nunas pamutus ring sang 

ngawe wenang; 

 

Pawos 43 

 

Sajeroning paruman patut kasiarang luire: 

(1) Munjuk lungsur pakramane, saha ayah-ayahan desa, sulur 

pangrauh miwah panelasan druwen desa adat; 

(2) Pidadab pangrencana sane sampun mamargi, sane durung 

mamargi, sane tan prasida kamargiang, utawi nganinin utsaha 

desa kapungkur; 

(3) Pamutus paruman desa sinanggeh pararem, pinaka pamitegep 

panglaksanan awig-awig; 

Pawos 44 

 

(1) Paruman prajuru desa kawenangang wantah ngrincikang 

pangrencanan desa kapungkur;  

(2) Paruman prajuru desa tan kawenangang ngamedalang ta 

tegenan ring krama desa sadereng keingkupin antuk krama 

desa; 

(3) Putusan paruman prajuru desa ngawetuang pasuara, maka 

daging pituduh sang ngawe wenang, utawi ngonekang pecak 

ngawit saking pararem krama desa;  

 

Palet  5 

Indik Padruwen Desa 

Pawos 45 

 

(1) Padruwen desa adat Abiansemal luire :  

ha.  Kahyangan Desa luire : Kahyangan Tiga, Pura Prajapati 

Ageng, Pura Prajapati Juwet, Pura Prajapati Kembe- 

ngan, Pura Prajapati Pikah, Pura Prajapati Bantas, Setra 

Bajangan lan Dalem Desa, ; 

na. Wantilan Desa inggih punika wantilan ring pura desa 

miwah wantilan ring pura dhalem; 

ca. Karang ayahan desa; 

ra. Tanah sawah pinaka laba, palak (catu) luire : 

1) Sertifikat Nomor: AW 322 768 jimbarnyane 2.430 

m2 magenah ring Blahkiuh pinaka laba Pura Desa; 

 

2) Sertifikat Nomor: AW 322 770 jimbarnyane 4.170 

m2 magenah ring Blahkiuh pinaka laba Pura Desa; 

3) Sertifikat Nomor: AW 322 626 jimbarnyane 1.970 

m2 magenah ring Subak Guming pinaka laba Pura 

Dalem; 

4) Sertifikat Nomor: AW 322 627 jimbarnyane 2.355 

m2 magenah ring Subak Apuan pinaka laba Pura 

Dalem; 

5) Sertifikat Nomor: AW 322 628 jimbarnyane 855 m2 

magenah ring Subak Apuan pinaka laba Pura 

Dalem; 

6) Sertifikat Nomor: AX 168 673  jimbarnyane 5.880 

m2 magenah ring Subak Latu pinaka laba Pura 

Dhalem; 

7) Sertifikat Nomor: AW 323 383 jimbarnyane 940 m2 

magenah ring subak Apuan pinaka laba pura 

Dhalem Desa. 

ka. Tanah tegalan pinaka laba, palak (catu) luire : 

1) Sertifikat Nomor: AW 322 769 jimbarnyane 750 m2 

magenah ring delog pura Desa pinaka laba pura 

Desa; 

2) Sertifikat Nomor: AX 168 676 jimbarnyane 1.040 

m2 magenah ring banjar Aseman pinaka laba pura 

Desa; 

3) Sertifikat Nomor: AX 169 078 jimbarnyane 2.400 

m2 magenah ring banjar Keraman pinaka laba Pura 

Desa; 

4) Sertifikat Nomor: SK Pendf. 11/DS/1985 

jimbarnyane 850 m2 magenah ring banjar Pande 

pinaka laba Pura Desa; 

5) Sertifikat Nomor: SK Pendf. 4/DS/1985 

jimbarnyane 500 m2 magenah ring banjar Pande 

pinaka laba pura Desa; 

 

6) Sertifikat Nomor: SK Pendf. 3/DS/1985 

jimbarnyane 2.900 m2 magenah ring banjar Pande 

pinaka laba pura Desa; 

7) Tanah Yayasan Pandawa Abiansemal; 

8) Pipil Nomor  35, Persil Nomor 7, jimbar nyane 825 

M2 pinaka labha pura desa; 

 

da. Tanah Tegalan Pinaka Setra, luire : 

1) Sertifikat Nomor: AX 188 978 jimbarnyane 270 m2,  

inggih punika Setra Dauh Margi; 

2) Sertifikat Nomor: AX 188 977 jimbarnyane 1.450 

m2,  inggih punika,  Setra Dauh Margi; 

 

3) Sertifikat Nomor: AX 188 980 jimbarnyane 9.240 

m2,  inggih punika Setra Delod Margi; 

4) Sertifikat Nomor: AX 188 979 jimbarnyane 9.250 

m2,  inggih punika Setra Ageng; 



AWIG-AWIG DESA ADAT ABIANSEMAL  40 
 

5) Sertifikat Nomor: AX 188 976 jimbarnyane 7.400 

m2,  inggih punika Setra Dajan Prajapati; 

ta.  Tegak Pura, luire; 

1) Sertifikat/Buku Tanah jimbarnyane 3.960 m2,  

inggih punika pura Dalem lan pura Prajapati; 

2) Sertifikat/Buku Tanah jimbarnyane 1.770 m2,  

inggih punika pura Desa lan Puseh; 

sa.  Lembaga Perkreditan Desa (LPD); 

wa. Piranti-piranti ring Kahyangan Tiga, sajeroning widang 

telajakan pura, tanah druwen desa anut Ilikitan nyane: 

1) Pengangge, miwah sailen-ilen Ida Bhatara ring 

Kahyangan Tiga;  

2) Onen-onen, Lalanguan minakadi tapakan-tapakan 

Ida Bhatara marupa Barong, Rangda, Topeng, 

karaksa antuk banjar utawi pamaksan; 

3) Gong, Angklung, Igel-igelan, Tapakan-Tapakan 

marupa Barong, sane wenten ring wawidangan 

jagat Abiansemal, sane kasayubin antuk desa 

yening sinanggeh mabuat mategepin aci ring 

Kahyangan Tiga, sida ngayah saha polih petias 

anut lokika gotong royong, tur dresta loka cara;  

 

Pawos 46 

Paolih-olih Desa Adat Abiansemal, luire  : 

(1) Saking palabha pura  kahyangan, pamupon tegal druwen desa; 

(2) Saking pamupon sewan pasar utawi warung;  

(3) Saking sewan tanah wit lapangan desa sane kagenahin Sekolah 

Yayasan Pandawa; 

(4) Urunan peson-peson krama desa;  

(5) Aturan-aturan krama desa arep ring kahyangan tiga sane 

sinanggeh patut;  

(6) Saking paican guru wisesa; 

(7) Saking dana punia krama tamiu lan tamiu sane sampun 

jumenek langkungan ring asasih, tur gumana ngrereh 

pakaryan;  

(8) Dana punia saking sang madrebe kuburan permanen nyabran 

warsa, sajabaning kuburan pahlawan; 

 

Pawos 47 

(1) Prajuru desa wenang ngetanang pamupon laba pura lan 

sapanunggilan druwen desa, manut pararem miwah loka dresta 

sane mamargi; 

(2) Pikolih lan pamupon nyane kangen prabea (ngupapira) 

kajangkepang upakaraning kahyangan tiga, ngayom 

wawangunan desa, paruman desa lan paruman prajuru desa; 

(3) Munjuk lungsur kawentenan padruen desa, kacacak sajeroning 

paruman desa; 

(4) Saluwiring druen desa patut wenten ilikita satas-tasnyane; 

(5) Tan kalugra ngadol, ngadeang, ngingsirang utawi nukarang 

padruwen desa yan tan kasungkemin; 

 

Palet 6 

Indik Panyanggran Banjar 

Pawos 48 

(1) Rikala ngwangun yajnya suka duhka, kengin nunas 

panyanggran banjar. Pamargin panyanggran manut ring 

pararem banjar soang-soang; 

(2) Panyanggran banjare tan lempas ring gama loka dresta sane 

sampun mamargi ring babanjaran soang-soang; 

 

Palet 7 

Indik Pawiwahan 

Pawos 49 

 

(1) Pawiwahan inggih punika patemoning  purusa pradhana, mala- 

rapan panunggalan kahyun madasar  suka cita, kaduluran 

upasaksi sekala niskala; 

(2) Pamargin pawiwahan luire  : 

ha. Papadikan , kamanggala antuk pakrunan; 

na. Ngarorod utawi mrangkat rihin wawu kalaksanayang 

pakrunan; 

ca. Nyeburin utawi nyantana; 

 

(3) Pidabdab sang pacang mawiwaha patut : 

ha.  Sampun manggeh daha truna; 

na. Sangkaning pada rena; 

ca. Tan gamia nganutin sastra agama, luire : boya ring 

sameton sodet, meme, bapa, bibi, paman, dadong, pekak 

miwah sakancan katurunan rajeg, munggah utawi 

nedunang, miwah kasamping sabates nyama sodet; 

ra. Sami-sami magama Hindu, sajabaning sane tan magama 

Hindu, tur sampun kaparisudha sudha wadhani, 

kamanggalaning antuk nyihnayang sikian saha ilikita 

katulis ngraga, ninggalang agama sane lami, ngambil 

agama Hindu, sangkaning lila lagawa tan kapaksa, katur 

ring soang-soang Parisada miwah Dewan Agama kawit; 

ka. Prade silih sinunggil tan rena magama Hindu, prajuru 

desa wenang nawengin upakara inucap; 



AWIG-AWIG DESA ADAT ABIANSEMAL  43 
 

(4) Pawiwahan inucap ring ajeng sampun satinut ring Undang-

Undang Perkawinan No. 1 tahun 1974, PP. No.9/1975 lan 

Perda jagat Bali; 

(5) Prade wenten jadma sinaggeh kadi gamia gamana salah timpal 

miwah baduwasa (masanggama paturu lanang, istri paturu 

istri), keni pamidanda miwah mamarisudha desa manut 

pararem; 

 

Pawos 50 

(1) Pawiwahan sinanggeh kapatut sakadi : 

ha. Sampun macihna antuk upakara wiwaha sanistane 

makrumpungan payuk samalih sampun kasaksinin 

antuk kelian banjar adat miwah dinas; 

na. Sampun puputing pakrunan, tur katengerin antuk 

suaran kulkul banjar; 

ca. Upakarane sanistane kapuputang antuk sonteng utawi 

pamangku dalang; 

ra. Sampun kaunggahang ring ilikita, antuk prajuru banjar 

adat lan desa manut Undang-Undang Perkawinan; 

(2) Prade wenten pawilangan sewos, sakadi silih sinunggil antene 

tan rawuh tatkala dewasa pawiwahan, antuk dadalih anut 

lokika sekadi tugas negara, ring payudan sakaluire tur 

kapastikayang antuk surat miwah sakancan nyane. Pawiwahan 

wenang kamargiang pangentos antene tan rawuh kagentosin 

santuk pralambang sakadi keris, pangangge sang tan rauh 

miwah sakancan nyane; 

 

Pawos 51 

(1) Sapasira ugi krama desa jagi ngamargiang pawarangan 

pakulawargan nyane patut masadok rihin ring prajuru, 

salantur ipun prajuru maritatas, manut tan manuting kecap 

pawiwahan; 

(2) Pamargin wiwaha mnut papadikan sanistane nganutin 

dudonan sakadi : 

ha. Pakrunan mamargi ping tiga luire : 

1) Pangenten maduluran canang (sedah); 

2) Pakrunan maduluran canang (sedah) sajeng 

tatabuhan, daksina pangrawos ; 

3) Pamuput maduluran tipat bantal; 

 

na. Ring pamuput babaosan, antene istri kabuat kakubon 

sang antene lanang, sapengrawuhe raris kaupakara 

pabeakalan; 

ca. Pamuputing pailen upakara sajangkep nyane, kulawarga 

purusa makta suci pajati, mamitang ring mrajan utawi 

sanggah sane wadu, maduluran jajauman; 

 

(3) Yaning pamargine ngrorod utawi mrangkat : 

ha. Kamanggalaning antuk reraman lanange miduta 

sangkirang nyane kalih diri ngawentenang pamilaku ring 

reraman wadune, maduluran suar alit; 

na. Genah antene wenang diparorodan tan kengin ring 

pakubon lanange; 

ca. Sang nruenang pakubon wenang nyayubin antene lanang 

istri yan   sampun kapastikayang, antene punika sangka 

ning pada lila. Yan prade wenten pangetut sadereng 

pakrunan puput, sang sane ngetut patut ngranjing ring 

pakekeban antene saha saksi prajuru; 

 

ra. Prade pangetute rawuh wenang sang nruenan pakubon 

nawengin  pangetute ngranjing, sadurung kesaksinin 

olih prajuru banjar utawi desa pangetute; 

ka. Prajuru wenang mastikayang sang sane ngetut punika, 

tanpa sanjata sadurunge ngranjing ring pakubon; 

da. Prajuru nureksa tur nyaksinin sujatin idep antene istri 

selantur ipun manut lokika nyanyubin sang ngrorod 

prade bawos antene istri kapatut. Yan tan patut tibakang 

pamidanda, sangkaning dura cara ring lanange, manut 

pararem; 

(4) Sapupute bawos panglukuan, pakrunan miwah sakancan 

sinanggeh mabuat, antene raris budal ring pakubon lanange 

kamanggalaning antuk pabeakalan, selantur ipun pamupute 

kadi kecape ring ajeng; 

 

Pawos 52 

(1) Pawiwahan santana nyeburin kamargiang ring pakubon antene 

wadu sane kamanggehang santana rajeg; 

(2) Santana rajeg wadu (kapurusan) tan kengin malih ngereh anak 

muani sewosan kanggen  rabi; 

(3) Santana nyeburin (purusa-kapradanan) tan kalugrayang 

ngambil anak istri malih kanggen rabi ring pakubon santana 

rajeg, sajabaning santana rajeg wadu padem, saha polih 

persetujuan ring matua lanang utawi wadu, utawi pianak sane 

sampun duwur manut undang-undang; 

 

Palet  8 

Indik Balu/Nyapian 

Pawos 53 

(1) Pawiwahan prasida kawusan malarapan antuk palas marabian 

utawi kapademan. 

(2) Papalihan palas marabian luire : 

ha. Sangkaning mawicara; 

na. Sangkaning pada lila. 

(3) Sang ayat palas marabian patut atur supeksa ring prajuru, 

prajuru raris ngicenin panuntun pamargi nunasang ring sang 

ajelis Madya lan Majelis Utama). Sapupute prajuru nyiarang 

ring paruman krama banjar utawi desa; 

Pawos 54 

(1) Yaning sane nyadokang lanang wenang macihna : 

ha. Sane istri paradara (nyasar laku); 

na. tan prasida kasanggamin; 

ca. Sange istri ninggal pakubon langkungan ring 6 sasih 

saha tan pasadok sareng lanange; 

(2) Prade sadoke rawuh saking istri, wenang macihna : 

ha. Sane lanang drati krama (gemes); 

na. Lanange wangdu; 

ca. Lanange tan ngupapira; 

(3) Prade anuting tripramana sang mawicara kadi pawos 54 angka 

(1) aksara ha, na, ca, lan angka (2) aksara ha, na, ca, 

kapatutang : 

ha. Parabiane kengin kapalasang; 

na. Paguna Kaya polih paham pada; 

ca. Pabekel barang tatadan kakuasayang niri-niri; 

ra. Warisan kakuasayang antuk santana rajeg (kapurusan); 

(4) Prade mawiwit pada lila :  

ha. Nawur prabea pangentos suaran kulkul pada aparo; 

na. Paguna kaya polih pahan pada; 

ca. Pabekel tatadan kakuasang niri, warisan katiba ka 

purusa; 

ra. Ngawrunin saha pangupa jiwa prati santana manut 

swadarmaning guru rupaka, sakewanten kakuasane 

manggeh purusa.; 

(5) Prade riwekas adung malih, patut nglaksanayang pawiwahan 

manut pawos 50; 

 

 

Pawos 55 

(1) Balu Kapalih :  

ha.  Balu luh wit santana rajeg, balu luh boya santana rajeg; 

na. Balu muani wit santana rajeg, balu muani boya santana 

rajeg. 

(2) Swadarmaning jadma Balu :  

ha. Ngamangggehang pati brata tan kengin ngamargiang 

paradara miwah drati krama; 

na. Pageh jejer ngwasayang waris : tan kadol, tan ngadeang, 

tan makidihang, miwah seosan sekancan nyane sajaba 

wenten kabebasan saking kulawarga sane paprenahan 

pinih tampek saking kapurusan utawi pianak sane 

sampun duwur anuting hukum; 

ca. Kengin ngidih santana, sasampune wenten pidabdab 

saha sampun wenten kabebasan kulawarga sane pinih 

tampek paprenahane saking kapurusan; 

ra. Kadadosang mawiwaha malih prade sampun polih 

paigum saking pianak sane sampun duwur nganuting 

undang-undang, utawi kulawarga pinih tampek saking 

kapurusan saha ilikita saking pengadilan Negeri; 

(3) Balu sane tan kaucap pageh sakadi :  

ha. Drati krama utawi paradara; 

na. Matilar saking pakubon tan pasadok, jantos 6 sasih; 

ca. Lempas ring swadarma, tan prasida nginutin sapituduh 

ngesehin solah prawerti, sane kasuksara olih kulawarga 

purusa; 

(4) Yaning wenten balu tan pageh kadi inucap ring ajeng wenang 

panak matua kulawarga kurennya ngokasang mangda 

karangkatang; 

Palet  9 

Indik Sentana 

Pawos  56 

(1) Sane mawasta santana inggih punika prati sentana miwah 

santana paperasan; 

(2) Prati santana mateges santana sane mijil saking pawiwahane 

kapatut, santana paperasan mawit upacara pamerasan; 

(3) Prade santana mijil saking pawiwahane tan kapatut, sakadi 

astra, babinjat, yogia kamanggala antuk pangaskara manut 

sastra agama miwah loka dresta; 

(4) Prade pawiwahane tan ngawetuang santana, wenang ngidih 

santana antuk paperasan saha maduluran antuk upacara widi 

widhana; 

(5) Yan prade santanane mijil wantah wadu, sinanggeh santana 

rajeg, mawak kapurusan, kawekas yaning mawiwaha ngidih 

anak muani, sane muani mawak santana nyeburin sekadi 

purusa kapredanan; 

 

Pawos 57 

 

(1) Yaning sinalih tunggil krama jaga ngidih santana, wenang atur 

supeksa ring prajuru sanistane 3 sasih sadereng meras; 

(2) Prajuru desa miwah banjar nureksa kawentenan nyane tur 

nyiarang ring paruman krama. Parde sinalih tunggil krama tan 

lila mangda matur piuning ring prajuru desa sajeroning kalih 

sasih; 

(3) Bandesa Adat wenang mapaica pamutus bawos, manut tan 

manut, wenang tan wenange krama inucap meras Santana; 

(4) Prade sampun kapatut, kelian banjar miwah bandesa adat 

nyiarang ring paruman krama indik pamerasan punika; 

(5) Prade tan manut, bandesa adat wenang ngandeg sang pacang 

makarya tur ngicenin panuntun bawos, mangda prasida krama 

punika molihang sane kapti manut patitis tata sukertaning 

pakraman; 

(6) Prade panuntun prajuru tan katampenin (kacumponin) patut 

sang ngidih santana nunas pamutus ring sang ngawe wenang 

(Majelis Alit, Majelis Madya miwah Majelis Utama Desa 

Adat/Pakraman); 

Pawos 58 

 

(1) Yaning pamerasan sinanggeh kapatut luire sampun 

kacihnayang antuk : 

ha. Widhi widhana pamerasan; 

na. Kasaksinin prajuru adat miwah dinas; 

ca. Sampun kailikitayang, tur kasiarang ring paruman krama 

(2) Sane patut kaperas anggen santana rajeg : 

ha. Jadma sane magama Hindu; 

na. Paprenahan undage nedunang tur pinih tampek saking 

sang meras; 

ca. Yan tan wenten sane tampek, wenang saking papernah 

an wadu, yan tan wenten wawu dados sakama-kama; 

(3) Sang kanggehang santana wenang masadok ring kelian banjar, 

kelian banjar nyadokang ring prajuru desa (Bendesa Adat); 

 

 

Palet  10 

Indik Waris 

Pawos 59 

 

(1) Waris inggih punika tatamian artha brana, ayah-ayahan desa, 

kahyangan, pusaka, saking leluhur kula warga katiba ring 

katurunannya; 

(2) Sane sinanggeh warisan luire : 

ha.  Karang ayahan, ampeh-ampeh tategenan, Pura, sanggah 

miwah sakancan nyane; 

na. Artha brana miwah utang piutang; 

(3) Katurunan utawi santana rajeg luire : 

ha. Prati santana purusa; 

na. Prati santana wadu kapurusan (rajeg); 

ca. Santana paperasan lanang utawi wadon; 

(4) Prade tan wenten kadi ring ajeg, sane sinanggeh santana rajeg 

luire paprenahan ngungahang, pekak, dadong miwah selantur 

nyane (manut tri pramana : bukti, saksi, ilikita); 

 

Pawos 60 

 

(1) Pamargin pahan waris luire : 

ha.  Kamargiang pitra yadnya, saha utang piutang pawaris 

buntas katawur; 

na. Para waris rajeg polih pahan pada, sane mawit tatamian 

sangkaning paguna kaya, sajabaning karang desa miwah 

umah tua; 

ca. Sinalih tunggil kengin tan polih pahan, prade sampun 

ninggal kadaton (swadharmaning agama) luire : 

1) Santana rajeg kesah mawiwaha; 

2) Santana mawiwaha nyeburin; 

 

ra. Prade boya waris rejeg kengin taler muponin, kawente 

nanne manut dudonan:  

1) Santana, wadu sane durung mawiwaha, yan  prada 

malaksana nyolong semara mawastu maderbe 

pianak tan wenten ngangkenin bapan nyane, 

kengin wantah ngawaris paguna kayan jadma wadu 

inucap; 

2) Balu luh, utawi balu muani sane nyeburin; 

3) Mulih daha utawi mulih truna, riantukan pawi 

wahane pecak sampun kabaos ninggal kadaton 

sajaba maduluran tatadan jiwa dana;  

 

(2) Pewaris kengin mapaweweh ri kalaning maurip :  

ha. Jiwa dana utawi tatadan bekel, pinaka dana paweweh 

tetep kakuasaang olih  pianak sane kesah mawiwaha; 

na. Pangupa jiwa paweweh padgata kala pedum karaksa ring 

pawaris sane mateges muponin hasil kemawon; 

ca. Pedum paamong miwah pedum raksa, sane marupa 

pahan waris padgata kala, padum raksa gumantos dados 

pedum jumenek saking pawaris katiba ring ahli waris 

nyane (patut kadulurin antuk ilikita); 

 

Pawos 61 

(1) Prade ring sajeroning pakulawargannya wenten langkungan 

waris nyane ring adiri patut: 

ha. Kawentenang paigum ring pedum waris icucap; 

na. Kengin nunas tatimbangan ring paruman prajuru; 

ca. Prade tan cumpu wawu nunasang ring sang rumawos 

(Majelis Alit, Majelis Madya, Majelis Utama Desa Adat/ 

Pakraman miwah pengadilan); 

(2) Prade wenten karang desa sane kaputungan wenang prajuru 

desa mawosin:  

ha. Nureksa sulur-sulur pakulawarganya (manut sila-sila); 

na.  Nibakang pamutus ring : 

1) Waris saking purusa; 

2) Paprenahan saking wadon; 

3) Paprenahan kasamping utawi ngunggahang; 

4) Prade sami manut pawos 61 angka (2) aksara na, 

tan cumpu karang inucap kajabud tur katibakang 

ring krama desa manut pararem;  

SARGAH LIMA  

SUKERTHA TATA PALEMAHAN 

Palet 1 

Indik Karang, Tegal lan Carik 

Pawos 62 

 

(1) Krama Desa sane nanggap karang ayahan desa, patut 

ngwatesin karang inucap antuk pagehan utawi tembok, 

mangda pastika manut dresta loka pinih utama lan sane 

kanten kamargine kautsahayang mangda makanten resik; 

(2) Watese sisi kaler miwah kangin, patut kakaryanin antuk sang 

nanggap karang ayahan desa, reh punika mawasta gagaleng 

kaluan. Salantur ipun sane sisi kauh miwah kelod mawasta 

gagaleng kateben; 

(3) Prade wenten karang ayahan desa,  kablengbeng kautsahayang 

margi olih sane nanggap; 

(4) Prade pagehan inucap nglikadin, yan pada arsa panyandinge, 

kengin watese nganggen pinget kewanten, kasaksinin antuk 

prajuru desa utawi pracihne pal beton saking Agraria; 

 

Pawos 63 

 

(1)  Sinalih tunggil krama desa utawi banjar tan kalugra : 

ha. Ngalah-alah karang, palak, margi, tegal, carik lan sapa- 

nunggilan nyane; 

na. Ngalah–alah tanah tegak kahyangan, setra lan sapanung 

gilan ipun; 

ca. Ngembahang toya sane mawit saking badan wawalungan, 

pamanjusan, jempeng kamargi, kakarang paumahan 

anak lian miwah kategal anak lianan; 

ra. Ngutang wangken wawalungan lan laluwu katukad, ka 

telabah, kapakarangan anak lianan miwah kamargi; 

(2)  Prade sinalih tunggil krama desa malaksana kadi ring ajeng 

jadma inucap katibakin pamidanda manut pararem; 

 

Palet 2 

P A P A Y O N A N 

Pawos 64 

 

(1) Tatkala ngawit nandur papayonan tanem tuwuh patut adepa 

agung (1,5 meter) saking wates ngajeroang; 

(2) Tan kalugrayang taru tanem tuwuh mentik sajeroning wates, 

yan prade wenten taru tanem tuwuh makadi punika patut 

katotor, totoran nyane kabagi 3 (tiga), panyandinge soang-soang 

nampi asiki, sane malih asiki katiba ring desa adat, yening 

metu dados wicara; 

(3) Yaning wenten tatanduran ngungkulin, samalihe manawi 

mayanin kapisaga, patut kawara malarapan paiguman pinih 

ajeng prasida sang nruwenang tatanduran punika ngebah 

utawi notor; 

 

(4) Prade sampun kawara taler tan wenten utsaha sang nruwenang 

wit sang rumasa katetehan  utawi kajerihan, wenang masadok 

ring prajuru, tur sesampune kaparitatas kalugra ngicalang wit 

inucap, sakewanten patin papayonan patut katawur manut 

panglokika sang nepasin; 

 

(5) Sang keni pamidanda panyangaskaran saha prabea manut 

pararem arep ring wewangunan sang karubuhin, luire : 

ha. Sang nruwenang wit sinanggeh mayahin, prade pungkat 

ngrubuhin wawangunan krama tios; 

na. Sang notor (monggol) utawi ngrebah taru tur ngrubuhin 

krama tios.krama desa mangda ngutsahayang ngawre 

diang tanem tuwuhe, sane prasida desane asri tur lestari; 

Palet 3 

W A W A N G U N A N 

Pawos 65 

(1)   Wawangunan patut : 

ha. Tan dados langkungan ring bates; 

na. Tan dados ngayubin kapisaga, bilih-bilih temboke ring 

telenging wates; 

ca. Ngangge astabhuni miwah gagulak asta kosala-kosali 

sanistane manut ring patitis karahajengan niskala; 

 

(2) Prade wenten mamurug kadi pawos 65 angka (1) aksara na, 

risampun kasadokang ring prajuru, patut kakenain danda 

manut pararem saha tembok inucap kagubar, utawi sanistane 

kakaryanin abangan; 

(3) Prade wenten mamurug kadi pawos 65 angka (1) aksara ha, 

patut kakenain danda manut pararem saha tembok utawi 

wawangunan kabongkar tan wenten polih prabea; 

 

(4) Sapasira ugi krama desa prade jagi ngawangun paumahan atep 

ring panyandinge, sane durung pastika wates ipun, wenang 

paiguman pinih rihin ring panyandinge saha kasaksiang olih 

prajuru, pinaka saksi pamutus bawose marep ring wates; 

 

Palet 4 

W A W A L U N G A N 

Pawos 66 

 

(1) Sahanan warga desa sane mamiara wawalungan (bawi 

risampun mabelas utawi banteng lan sapanunggalan ipun 

sampun masaluk tali) patut sayaga nitenin negul utawi nglogor, 

mangda tan ngarusakin karang utawi pabianan krama seos, 

bilih-bilih jantos ngranjing ngaletehin kahyangan; 

(2) Prade wenten wawalungan malumbar ngeleb ngrusakin 

pakarangan utawi pabeanan krama sewos,  risampun kawara 

kengin kataban tur kadanda ngwaliang wit sane karusak saha 

naur panebas papiaraan tatabanan manut pararem utawi 

panglekikan prajuru; 

 

(3) Prade jantos ngaletehin kahyangan suci minakadi pamrajan, 

sanggah miwah Tri Hita Karana lianan, risampun kaparitatas 

olih prajuru, wenang sang nruenang kadanda mabuhu-buhu 

ageng tebasan prayascita durmanggala, tur mecikang yan prade 

karusakang; 

 

Pawos 67 

 

(1) Tata caraning naban wawalungan :  

ha. Nyadokang ring prajuru banjar utawi desa; 

na. Mamiara wawalungan inucap sapatut nyane; 

ca. Prajuru banjar utawi desa nyiarang wenten tatabanan; 

ra. Risampune tigang rahina tan wenten mariangkenin, patut 

wawalungan inucap tunasang ring sang ngawiwenang; 

ka. Yaning wewalungan inucap prade padem boya sangkan- 

ing kakardinin, sang naban patut tan kakenain prabea 

kapocolan olih sang nruenang wawalungan;  

 

(2) Pikolih dadandan panaban wawalungan pinarah tiga:  

ha. Abagi katiba ring sang naban; 

na. Abagi katiba ring prajuru desa; 

ca. Abagi katiba ring prajuru banjar.  

SARGAH ENEM  

WICARA, BHAYA LAN PAMIDANDA 

Palet 1 

Indik Wicara 

Pawos 68 

 

Sane wenang mawosin sekadi mutusang wicara ring desa luire : 

(1) Prajuru banjar adat miwah dinas prade sang mawicara 

patunggilan banjar; 

(2) Bandesa Adat prade sang mawicara mabinayan babanjaran; 

(3) Sang mawicara prade pada tan cumpu ring pamutus prajuru 

banjar utawi desa selanturnyane patut nunasang ring sang 

rumawos (Majelis Alit, Majelis Madya, Majelis Utama lan 

Pengadilan Negeri);  

 

Pawos 69 

 

(1) Sahananing wicara sane mawit kacorahan sakaluire, miwah 

sane sinanggeh nungkasin daging awig-awig, pasuara, pararem, 

patut pramangkin kabawosin tan nyantosang pasadok;  

(2) Sajaba wicara sakadi ring ajeng patut nyantosang pasadok sang 

nunas bawos;  

(3) Panepase mangda pastika nyantenang iwang patut, malarapan 

Tri Pramana ( saksi, bukti, ilikita), saha tan maren nepek ring 

catur dresta;  

 

Palet 2 

Indik Bhaya 

Pawos 70 

 

(1) Indik bhaya salantur ipun mawasta Panca Bhaya luire  :  

ha. Jiwa Bhaya sekadi kepet pati, kakaninin lan sakancanya; 

na. Artha Bhaya luire kapandungan utawi kamalingan; 

ca. Geni Bhaya (Katunuan); 

ra. Erbhaya utawi toya bhaya, kablabaran, anyudang embah 

miwah sakancan nyane. 

(2) Sang manggihin kahanan jiwa bhaya, patut nepak kulkul 

patulung, tur prajuru desa nibakang pamidanda ring sang sane 

mayanin, maka prabea patiba jampi, tur pangupakara sekala 

niskala; 

(3) Sang manggihin kahanan arthabhaya , patut nepak kulkul 

pamitulung, kadi ring ajeng, utawi sang kapandungan  wenang 

atur supeksa ring prajuru sane patut nibakang pamutus ring 

dustane, tetibakane luire : 

ha. Sang dusta patut ngwaliang barang sane kamaling utawi 

raris ngupeksayang ring sang ngawe wenang, salantur 

ipun mangda katibakang tatepasan manut Undang-

Undang Negara; 

na. Prade sane kamaling sinanggeh barang suci druwen pura, 

mrajan, sanggah miwah sakancan nyane, sajaba 

kalaksanayang kadi angka (3) aksara (ha) ring ajeng, saha 

nyangaskara antuk upakara sanistane prayascita 

durmanggala; 

(4)  Prade wenten jadma saruron ring dusta, kacihnayang antuk 

nguehin pamitulung ngebang, nampi barang malingan, 

katibakang danda pateh ring maling; 

(5)  Sang manggihin kahanan geni bhaya (katunuan) patut nepak 

kulkul pamitulung. sang kahanan geni bhaya patut atur 

supeksa ring prajuru; 

(6) Sang manggihin kahanan Erbhaya (anyud) lan sapanunggilan 

nyane, teteh embidan, teteh kayu, ulung kasemer, patut nepak 

kulkul pamitulung; 

 

Pawos 71 

(1) Krama desa miragi tatenger kulkul kapanca bhaya wenang 

matulung, saha maduluran gagawan anut rupan bhaya; 

(2) Sang duracara ring agama kacihnayang antuk Tri Pramana 

(ilikita, bukti, saksi), wenang jadma inucap kadanda manut 

pararem saha nyangaskara sanistane prayascita durmanggala; 

 

Palet  3 

Indik Pamidanda 

Pawos 72 

 

(1) Banjar utawi desa wenang nibakang pamidanda ring warga 

desa sane sisip;  

(2) Paniwak inucap kalaksanayang olih kelian banjar utawi 

bendesa adat nunggal-nunggal manut dudonan;  

(3) Agung alit pamidanda, manut sor singgih kasisipane pinih 

ajeng muatang kasidan, prasida ngicalang malan desa manut 

patitis kasukertaning pakraman;  

(4) Bacakan pamidanda luire :  

ha. Pangampura utawi nyewaka miwah pangaksama; 

na. Danda miwah panikelannya; 

ca. Ngrajag; 

ra. Upakara pangaskara, mamarisudha manut sastra agama; 

(5) Jinah utawi artha brana pamidanda ngranjing dados druwen 

banjar utawi desa;  

 

Pawos 73 

(1) Yaning cedok ring panamaya pawanengan ngamedalang jinah, 

luire : urunan, peson-peson, dadosan miwah sakaluire, sane 

piwal wenang nawur panikel manut pararem;  

(2) Jantos telas waneng panikelane durung taler nawur, wenang 

katiwakang pamidanda kagrajag, utange dados nikel ping tiga 

ring panikele riin;  

(3) Tataning ngarajag :  

ha. Sane wenang karajag : 

1) Ingon-ingon suku kalih utawi suku patpat; 

2) Entik-entikan, papayonan; 

3) Isin paumahan luire : meja, kursi, lemari, lan 

sapanunggalannya;  

na. Sane tan wenang karajag : 

1) Prabot paon; 

2) Sane patut kainggilang manut agama; 

3) Sane marupa pasirepan manusa; 

4) Sane marupa ilen-ilen tani luire : tanggala, pacul, 

lan sapanunggalannya;  

 

ca. Pamargin pangrajage utawi pangrampage: 

1) Prajuru kasarengin krama banjar utawi desa 

nganutin panglokika ngambil padruwen nyane, 

sapangarga anggen muntasang utang nyane; 

2) Sang karajag kengin nebas barang nyane, 

sesampune 9 (sia) rahina raris kalelang; 

3) Barang inucap prade tan katebas, patut kaadol 

semaal-maal nyane tur pikolih padolan nyane, yan 

langkungan ring utang sang kagrajag patut 

kawaliang; 

 

Pawos 74 

 

(1) Prade sang kagrajag ngalang-ngalangin (ngwara), sinanggeh 

krama inucap tan tinut ring awig-awig wenang banjar utawi 

desa nibakin pamidanda manut pararem;  

(2) Pamargin pamidanda ayat (1)  tan kamargiang yening:  

ha. Nunas geng pangampura ring krama desa, duaning 

nguak pasubaya, miwah pararem; 

na. Nawur pangargan penguak pasubaya duk pacang 

kagrajag, kadulurin upakara prayascita panyapsap 

kaiwangan ring krama desa; 

 SARGAH PITU 

NGUWAH UWUHIN AWIG-AWIG 

Pawos 75 

 

(1) Nguwah uwuhin awig-awig puniki kalaksanayang antuk 

paruman desa; 

(2) Paruman punika mangda madasar saking pakarsan krama 

desa; 

(3) Pamutus bawose mangda kadulurin antuk dasar pakahyunan 

sagilik saguluk manut patitis ngulati kasukertan; 

(4) Sakaluiring sane durung kabawos sajeroning awig-awig puniki, 

patut kalaksanayang manut tata cara sane sampun ketah 

mamargi kadulurin antuk pararem; 

 

 SARGAH KUTUS  

SAMAPTA 

Pawos 76 

 

(1) Awig-awig puniki kawatanin Awig-awig Desa Adat Abiansemal; 

(2) Awig-awig puniki kamargiang kasungkemin ring paruman desa 

adat Abansemal; 

 

Pawos 77 

(1) Awig-awig puniki kasungkemin ring paruman duk rahina Redite 

ping/pang ……….. Sasih Sadha icaka warsa 1938 tanggal masehi 

03 Juli 2016 ring Wantilan Desa Adat Abiansemal; 

(2) Awig-awig puniki kelinggatanganin antuk prajuru bandesa adat, 

Panitia Revisi Awig-awig lan kasarengin kelian-kelian banjar adat 

saha kasaksinin antuk kelian-kelian banjar dinas miwah Perbekel 

sawidangan Desa Adat Abiansemal, Camat Abiansemal, MADP lan 

MMDP, Saha Kapikukuh antuk Bupati murdhaning jagat Badung; 

Prajuru/Dulun Desa: 

 

Bandesa Adat Abiansemal, Penyarikan Desa Adat Abiansemal, 

 

 

 

 

I PUTU DRANA     I MADE SUARTA 

Kelian Banjar Adat Aseman,  Kelian Banjar Adat Gunung, 

 

 

 

 

I PUTU WIDIAWAN    I MADE UDAYANA 

Kelian Banjar Adat Keraman,   Kelian Banjar Adat Juwet, 

 

 

 

 

IDA BAGUS KT. INDRAWAN   I WAYAN  ARKA 

Kelian Banjar Adat Pande,  Kelian Banjar Adat Kedampal, 

 

 

 

 

I KETUT SULATRA           I WAYAN NEDENG 

Kelian Banjar Adat Sempidi,  Kelian Banjar Adat Batanbuah, 

 

 

 

 

I GST PUTU WIRYANATHA   I KETUT  JONI 

Kelian Banjar Adat Banjaran,  Kelian Banjar Adat Belawan, 

 

 

 

I PUTU SUDIANA     I PUTU SUARTAWA 

Kelian Banjar Adat Tegal,   Kelian Banjar Adat Bantas, 

 

 

 

 

I WAYAN SUDIRA.                  I WAYAN SUDIANA. 

Kelian Banjar Adat Umopoh, 

 

     

 

 

I  MADE  SENTI 

 

Prajuru Desa Dinas maka saksi: 

Kelian Banjar Dinas Aseman,  Kelian Banjar Dinas Gunung, 

 

 

 

 

I MADE NADA SARIADA .   I NYOMAN DARSA. 

 

Kelian Banjar Dinas Keraman,   Kelian Banjar Dinas Juwet, 

 

 

 

 

IDA BAGUS PUTU WIDIANTARA         I MADE WINDIA 



AWIG-AWIG DESA ADAT ABIANSEMAL  63 
 

Kelian Banjar Dinas Pande,     Kelian Banjar Dinas Kedampal, 

 

 

 

Drs. I MADE SUBAWA            I WAYAN SUANDRA. 

Kelian Banjar Dinas Sempidi,  Kelian Banjar Dinas Batanbuah, 

 

 

 

I GUSTI  MADE SUDIRA.   I WAYAN SUDARTHA. 

Kelian Banjar Dinas Banjaran,     Kelian Banjar Dinas Belawan, 

 

 

 

IDA BAGUS PUTU KAWI ADNYA.  I GUSTI NYOMAN BUDA ADNYANA, 

Kelian Banjar Dinas Tegal,     Kelian Banjar Dinas Latusari, 

 

 

       

I KETUT SUDARSANA.    I WAYAN SUDARSANA. 

Perbekel Abiansemal,    Perbekel Abiansemal Dauh Yeh Cani, 

 

 

 

IDA BAGUS BISMA WIRATMA, SH. I WAYAN SUTAMA, S.S., S.Sn. 

Camat Abiansemal,  Majelis Alit Kecamatan Abiansemal, 

 

 

 

DRS.PUTU THOMAS YUNIARTA,M.Si.  IDA BAGUS KETUT DIPAYANA,MM.  
Pembina. 
NIP. 1967061018902 1 005. 

Majelis Madhya Desa Pakraman  

Kabupaten Badung, 

 

 

 

IDA BAGUS ANOM. 

 

 

Murdha Pamikukuh  

Bupati Badung, 

 

 

 

 I NYOMAN GIRI PRASTA,  

 

 

 

 

 

 

 

 

Telah  dicatatkan pada Dinas Kebudayaan Kabupaten Badung. 

Hari  : ………………………… 

Tanggal : ………………………… 

Nomor : ………………………… 



AWIG-AWIG DESA ADAT ABIANSEMAL  65 
 

PRAWARTAKA KARYA  

PAMARIPURNAN AWIG-AWIG DESA ADAT ABIANSEMAL 

Penanggung Jawab:    Bandesa Adat Abiansemal. 

    I Putu Drana. 

Ketua   :  Ketua Sabha Desa Adat Abiansemal. 

 I Gede Sudarma Bagiadha. 

Sekretaris   :  Sekretaris Sabha Desa Adat Abiansemal. 

I Ketut Arka Yasa. 

Bendahara    :  Bendahara Sabha Desa Adat Abiansemal. 

 I Made Budiana. 

Seksi-seksi   :  

  

 I.    Bidang Pawongan, 

1. Ketut Soma Adnyana (Koordinator). 

2. I Ketut Arka (Sabha Desa Banjar Tegal). 

3. I Made Kandra (Sabha Desa Banjar Gunung). 

4. I Made Naruhana (Sabha Desa Br Kedampal). 

5. Kelian Banjar Adat Keraman. 

6. Kelian Banjar Adat Belawan. 

7. Kelian Banjar Adat Juwet. 

8. Kelian Banjar Adat Bantas. 

II.  Bidang Parahyangan. 

1. I Wayan Sepur (Koordinator). 

2. I Wayan Wendi (Sabha Desa Banjar Umopoh). 

3. I Nyoman Switra (Sabha Desa Br. Bantas). 

4. Ida Bagus Nyoman Mantra (Sabha Desa Br. 

Banjaran). 

5. Kelian Banjar Adat Kedampal. 

6. Kelian Banjar Adat Sempidi. 

7. Kelian Banjar Adat Batanbuah. 

8. Kelian Banjar Adat Umopoh. 

 

III.  Bidang Palemahan. 

1. I Wayan Bagita (Koordinator). 

2. I Wayan Tana (Sabha Desa Br. Kedampal ). 

3. I Wayan Sura (Sabha Desa Banjar Kera man). 

4. Kelian Banjar Adat Aseman. 

5. Kelian Banjar Adat Pande. 

6. Kelian Banjar Adat Gunung. 

7. Kelian Banjar Adat Tegal. 

8. Kelian Banjar Adat Banjaran. 


